
SIARAN MEDIA							                   UNTUK SIARAN SEGERA

CENDANA MENAMPILKAN 7 PEWACANA UCAPTAMA DAN PANEL ANTARABANGSA TERSOHOR DI KUL.CEF 2021, DALAM PERSEDIAAN AWAL KE DUBAI EXPO
Kuala Lumpur, 14 Oktober 2021 - Forum Ekonomi Kreatif Kuala Lumpur (KUL.CEF) hari ini kembali buat kali kedua secara maya bagi memulakan Art In The City (AITC 2021). Dianjurkan oleh Agensi Pembangunan Ekonomi Budaya (CENDANA), sebuah unit di bawah MyCreative Ventures, dengan kerjasama Kementerian Komunikasi dan Multimedia, KUL.CEF mempamerkan individu tersohor dalam bidang ekonomi budaya dan kreatif, penggubalan dasar kerajaan, pelancongan, kandungan kreatif, seni kraf, seni visual, tarian dan bisnes melalui pembentangan ucap tama khas dan perbincangan ahli panel. Forum ini menyaksikan penyertaan melebihi jangkaan, iaitu 566 peserta dari pelbagai latar belakang menghadiri majlis yang dilancarkan oleh Menteri Komunikasi dan Multimedia Malaysia, YB Tan Sri Datuk Sri Panglima TPr Annuar Haji Musa.
KUL.CEF pada tahun ini antara acara meraikan ‘United Nations International Year of Creative Economy for Sustainable Development’, dalam menyokong halatuju Rakan Bersama CENDANA, di World Conference of Creative Economy, yang bakal berlangsung di Dubai Expo pada 7-9 Disember 2021 dengan tema ‘Inclusively Creative: Curating the Future’.
Ketika berucap di KUL.CEF, YB Tan Sri Datuk Sri Panglima TPr Annuar Haji Musa, Menteri Komunikasi dan Multimedia Malaysia berkongsi, "Menurut kajian, ada ruang untuk ekonomi kreatif Malaysia berkembang jauh. Selaras komitmen Kerajaan terhadap ekonomi kreatif, Rancangan Malaysia ke-12 (RMk-12) baru-baru ini telah meletakkan industri kreatif sebagai industri berimpak tinggi untuk pertumbuhan ekonomi. Secara keseluruhan, RMK12 bertujuan untuk meningkatkan sumbangan sektor kreatif kepada KDNK nasional hampir 20% dalam tempoh 5 tahun akan datang — dari RM 26.8 bilion pada tahun 2020 menjadi RM 31.9 bilion pada tahun 2025. Kerajaan perlu memainkan peranan yang besar dalam merealisasi visi ini. Selain dari penggubal dasar negara, pihak swasta dan pengkarya kandungan kreatif memainkan peranan penting dalam mengembangkan ekonomi kreatif negara terutamanya pasca COVID-19." 
“Tidak dinafikan, ekonomi kreatif akan menjadi sumber penting untuk membina semula Negara. Dalam memulihkan seni dan budaya serta industri kreatif, MyCreative Ventures dan CENDANA terus memainkan peranan melindungi perniagaan dan pekerjaan kreatif, mengekalkan dan menghidupkan kembali kemahiran dan bakat - dan mendorong pengiat kreatif ke platform baru melalui pelbagai penggunaan teknologi. Usaha ini akan diperkukuhkan lagi dengan transformasi MyCreatives yang akan datang untuk menambah baik industri ekonomi kreatif.” kata Encik Azmi Said, Pengerusi MyCreative Ventures.

Ketua Pegawai Eksekutif CENDANA, Izan Satrina Mohd Sallehudin berkongsi, “CENDANA amat berbesar hati pelbagai pembentang dan ahli panel berwibawa menyertai forum Kuala Lumpur tahun ini. KUL.CEF adalah acara induk di bawah kempen Art In The City, bertujuan untuk memupuk daya kreativiti rakyat Malaysia melalui kolaborasi, keprihatinan dan tanggungjawab sosial korporat selaras dengan Matlamat Pembangunan Mampan (SDG) dan prinsip Environmental, Social and Governance (ESG). Potensi ekonomi budaya dan kreatif Malaysia sangat meluas dan CENDANA mengakui peranan penting yang dimainkan oleh sektor budaya dan industri kreatif dalam pembangunan ekonomi. Kami menyokong seni dan budaya sebagai aspek penting dalam mencapai pemulihan, penyembuhan dan pertumbuhan negara."
KUL.CEF menyaksikan ucaptama khas oleh Yang Berhormat Dato ’Sri Hajah Nancy Shukri, Menteri Pelancongan, Kesenian dan Kebudayaan, Yang Berhormat Tuan Mohd Shahar Abdullah, Timbalan Menteri Kewangan I; dan ucaptama Yang Berhormat Ridwan Kamil, Gabenor Jawa Barat Indonesia, Jason Bevan, mantan Ketua Pembangunan Kreatif & Pemasaran VP EMEA Warner Bros Studios, Pengasas & Pengarah Urusan Content Creator Studios, Profesor Suk Young Kim, Profesor Pengajian Teater dan Persembahan di UCLA School of Theater dan Pakar Industri KPOP, Lord Ed Vaizey, Menteri Teknologi, Komunikasi & Kebudayaan yang paling lama berkhidmat di UK, dan ramai lagi.
Sorotan diskusi forum termasuk Thinking Exponentially for the Creative Economy, Korean Wave (Hallyu): The Rise of Korea’s Cultural Economy & Pop Culture, Nation Building through Cultural and Creative Policies and Creative Economy as a Source of Economic Strength. Turut mendapat perhatian adalah perbincangan panel, ‘Strengthening the Role of Corporations in Rebuilding the Creative’ dan ‘Culture Industries and Contributing Towards the Development of Arts and Culture in Malaysia in line with the Sustainable Development Goals’. 
Acara turut diserikan dengan persembahan dari ASK Dance Company, Mah Meri Cultural Village dan Orkes Melayu Rojer.
CENDANA, bersama MyCreative dan RIUH bertujuan menyemarakkan, menghidupkan dan membina Nusa dan Bangsa melalui pengaktifan semula seni dan budaya dalam ekonomi. AITC 2021 akan berlangsung dari Oktober hingga Disember 2021 bersempena Tahun Ekonomi Kreatif Antarabangsa untuk Pembangunan Lestari, menawarkan aktiviti yang disusun bertujuan untuk mempromosikan pelbagai seni, kreativiti, kasih sayang, dan imaginasi rakyat Malaysia. Peranan Kesenian dan Kebudayaan tidak sahaja menghidupkan kembali negara tetapi juga memulihkan Negara setelah lebih dari satu tahun dibelenggu wabak COVID-19. Untuk maklumat lebih lanjut mengenai program yang akan datang, sila lihat www.baskl.com.my/aitc. 

Dikeluarkan oleh bzBee Consult Sdn Bhd bagi pihak CENDANA

	Untuk pertanyaan lanjut, sila hubungi:
Emmy Razali – +6012 342 2006; emmy@bzbee.com.my
Ariq Amran – +6013 2566695; ariqamran@bzbee.com.my



Mengenai CENDANA 
CENDANA (Agensi Pembangunan Ekonomi Seni Budaya) dilancarkan secara rasmi pada 6 September 2017 untuk membentuk seni budaya ekonomi yang rancak, mampan dan berwawasan untuk Malaysia, bagi terus memartabatkan profil seni budaya ke arah pembentukan identiti Malaysia sebagai destinasi seni dan lokasi yang strategik di pentas global. Organisasi ini disokong oleh Kerajaan Malaysia melalui MyCreative Ventures Sdn. Bhd. (syarikat milik penuh Menteri Kewangan Diperbadanankan) dan berada di bawah pengendalian Kementerian Komunikasi dan Multimedia. Sila layari www.cendana.com.my untuk maklumat lanjut.

Mengenai Art In The City
Art In The City adalah salah satu usaha strategik CENDANA yang didedikasikan untuk seni dan persembahan, dengan lebih dari 100 program dinamis, berwarna-warni dan optimis yang dipersembahkan tahun ini termasuk pelbagai muzik, tarian, kraf, teater, tarian filem, makanan, warisan, sejarah, dan lebih banyak lagi dari 14 Oktober hingga 28 Disember 2021. Art In The City direka untuk meningkatkan kesedaran mengenai seni dan budaya tempatan dan untuk mendorong rakyat Malaysia mengunjungi tempat-tempat seni di sekitar Kuala Lumpur, AITC berusaha untuk terus mempromosikan Kuala Lumpur sebagai hab budaya dan kreatif. Sila layari masuk ke www.baskl.com.my/aitc  untuk maklumat lanjut.

Mengenai MyCreative Ventures
MyCreative Ventures adalah syarikat pelaburan Kerajaan yang dilancarkan pada bulan September 2012 untuk memacu industri kreatif Malaysia melalui pembiayaan yang strategik dan inovatif. Untuk maklumat lanjut, sila layari www.mycreative.com.my 

